
 I NNGANGUR 

Þann 11. mars 2003 var samþykkt á Alþingi ályktun þess efnis að fela skyldi 

Byggðarannsóknastofnun Íslands, í samvinnu við Þróunarfélag Austurlands, að 

fylgjast með samfélagsbreytingum og þróun byggðar og atvinnulífs á 

landsvæðinu þar sem áhrifa álvers- og virkjunarframkvæmda á Austurlandi gætir 

mest. Rúmu árið síðar eða þann 7. apríl 2004 var undirritaður samningur milli 

Iðnaðar- og viðskiptaráðuneytisins, Byggðastofnunar, Byggðarannsókna-

stofnunar og Þróunarstofu Austurlands (nú Þróunarfélag Austurlands) um 

framkvæmd og fjármögnun verkefnisins. Árið 2003 var unnin verkáætlun og 

hófst vinna við rannsóknina árið 2004 og mun ljúka síðla árs 2009. 

Rannsóknasvæðið er Austur- og Norðausturland en einnig litið til nokkurra 

lykilþátta, svo sem þróunar búsetu- og atvinnuhátta á landsvísu til samanburðar. 

Framkvæmd rannsóknarinnar hefur einkum verið í höndum starfsmanna 

Rannsókna- og þróunarmiðstöðvar Háskólans á Akureyri (RHA) auk 

Þróunarfélags Austurlands en Byggðarannsóknastofnun Íslands hefur verið rekin 

í tengslum við fyrrnefndu stofnunina. 

Safnað er tölulegum upplýsingum frá opinberum aðilum; til dæmis Hagstofunni 

og sveitarfélögum auk lykilupplýsinga frá framkvæmdaaðilum, er varða umsvif 

starfseminnar og atriði er lúta að starfsmönnum þeirra s.s. lögheimili, menntun 

o.þ.h. Þá eru úrtaksrannsóknir meðal fólks á Austurlandi og landinu öllu 

mikilvægur þáttur gagnaöflunar. Sú úrtaksrannsókn sem hér er greint frá er ein 

þeirra en í þessum könnunum er leitast við að afla upplýsinga um breytingar á 

högum fólks og viðhorfum þess. Í þessum könnunum koma fram skoðanir og 

upplifun íbúa á ýmsum þáttum er varða framkvæmdirnar. Með þessu móti fást 

gögn um samfélagið og breytingar þess sem aðeins er hægt að  afla meðan 

breytingarnar eru að eiga sér stað. Ennfremur fara fram viðtalsrannsóknir meðal 

fólks og forsvarsmanna fyrirtækja þar sem leitast er við að fá fram ýmsar 

upplýsingar sem ekki er unnt að nálgast eftir öðrum leiðum, og aðeins meðan 

samfélagsbreytingarnar eiga sér stað, til dæmis frá forsvarsmönnum fyrirtækja og 

stofnana. Þessi viðtöl eru einnig mikilvægur liður í að rannsaka þá merkingu sem 

fólk leggur í ýmis grundvallarhugtök sem notuð eru í almennri umræðu um 

framkvæmdirnar. Loks fara fram kannanir meðal fyrirtækja þar sem sendir eru 

spurningalistar og aflað er upplýsinga um rekstur og afkomu. 

Í þessari skýrslu er gerð grein fyrir annarri af þremur póstkönnunum sem 

áætlaðar eru í verkefninu og tekur hún til almennings innan skilgreindrar 

fjarlægðar frá helstu framkvæmdasvæðunum á Austurlandi og auk þess frá 

öðrum svæðum á landinu til samanburðar.  

Höfundar þessarar skýrslu eru Hjalti Jóhannesson landfræðingur við Rannsókna- 

og þróunarmiðstöð Háskólans á Akureyri (RHA) og verkefnisstjóri rannsóknar á 

samfélagsáhrifum álvers- og virkjunarframkvæmda á Austurlandi, og Tryggvi 

Ingi Guðjónsson, sérfræðingur við RHA. Aðrir starfsmenn RHA hafa komið að 

þessari rannsókn með aðstoð við útsendingu, móttöku gagna, skráningu og til 

samráðs. 

HELSTU NIÐURSTÖÐUR KÖ NNUNARINNAR  

Hér að neðan eru dregnar saman helstu niðurstöður þeirrar póstkönnunar sem 

fram fór meðal almennings vorið 2007 sem liður í rannsókn á samfélagsáhrifum 

álvers- og virkjunar á Austurlandi. 

¶ Könnunin fór fram frá lokum febrúar til loka apríl 2007 meðal fólks á 

aldrinum 18-65 ára. Dregið var lagskipt slembiúrtak og var endanlegt 

úrtak 3.134 manns af öllu landinu. Svör voru 1.219 og heildarsvörun 

því 38,9%. Vegna þessa dræma svarhlutfalls voru gögnin greind 

sérstaklega með það fyrir augum að greina mögulegar kerfisbundnar 

skekkjur. Engar vísbendingar fundust um slíkt og má því telja að 

úrtakið gefi nokkuð rétta mynd af rannsóknarþýðinu. 

¶ Svörin voru greind eftir átta svæðum. Þetta eru áhrifasvæði 

framkvæmdanna á Austurlandi, þrjú undirsvæði þess, þ.e. norðursvæði, 

miðsvæði (innan tveggja tíma aksturstíma frá framkvæmdasvæðum) og 

suðursvæði. Landið að öðru leyti var greint í fjögur svæði, þ.e. áhrifasvæði 

Reykjavíkur; Vesturland, Vestfirði og Norðurland vestra; Eyjafjarðarsvæðið og 

loks Suðurland að Árborg. 

¶ Ljóst er að mikill munur er á milli einstakra svæða á skilgreindu 

áhrifasvæði á Austurlandi. Þannig eru svarendur á miðsvæðinu mun 

bjartsýnni á framtíð síns byggðarlags en íbúar norðursvæðis og 

suðursvæðis. 

¶ Áhrif framkvæmdanna eru almennt mjög staðbundin sem m.a. lýsir sér 

í að um 51% svarenda á miðsvæðinu hefur mjög eða fremur mikla trú 

á að framkvæmdirnar í heild hafi bætt fjárhagslega afkomu þeirra. 

Aðeins 12% svarenda á suðursvæðis eru hins vegar sama sinnis. 

Svipað kom fram varðandi væntingar um rekstur álversins sérstaklega. 

¶ Bein þátttaka í framkvæmdunum er mjög bundin búsetu, en rúm 30% 

á miðsvæðinu segjast tengjast stóriðjuframkvæmdunum með beinum 

hætti í gegnum vinnu sína. Það svæði sem kemst næst þessu er 

norðursvæðið með um 11% og áhrifasvæði Reykjavíkur með um 11%. 

Til samanburðar eru um 8% á suðursvæði sammála þessu. 



Úrtakskönnun meðal almennings vorið 2007  

14   

¶ Óbein þátttaka í framkvæmdunum (t.d. í gegnum vinnustað) er mest á 

miðsvæði Austurlands og er mikið samræmi milli svara við nokkrum 

spurningum sem tengjast þessu. Þannig segja þar t.d. um 36% að 

fyrirtæki sem þeir vinni hjá hafi verið að vinna við eða í tengslum við 

framkvæmdirnar. Áhrifasvæði Reykjavíkur kemst næst þessu með um 

14% og er það aftur í samræmi við það sem spáð var að áhrifin yrðu 

umtalsverð þar.  

¶ Svör við nokkrum spurningum benda til þess að á suðursvæði upplifi 

svarendur sig afskipta hvað varðar áhrif af framkvæmdunum. Sumir 

upplifa neikvæð áhrif, e.t.v. svokölluð ruðningsáhrif vegna fram-

kvæmdanna og reksturs álversins. Þetta má t.d. sjá á svörum þeirra við 

spurningunni um hvort framkvæmdirnar hafi í heildina haft jákvæð 

eða neikvæð áhrif í byggðarlaginu. Þar segja um 20% að þær hafi haft 

mjög eða frekar neikvæð áhrif en hvergi annarsstaðar á landinu er 

þetta hlutfall jafnhátt. 

¶ Vísbendingar um að framkvæmdirnar gætu haft áhrif á aðrar 

atvinnugreinar og á búferlaflutninga innan Austurlands eru m.a. í 

samræmi við það sem spáð var af Skipulagsstofnun áður en þær 

hófust. Einnig voru sveitarstjórnarmenn meðvitaðir um þessi 

mögulegu áhrif og ályktuðu um þau á aðalfundi Sambands 

sveitarfélaga á Austurlandi þegar árið 2003. 

¶ Spurt var í könnuninni um ánægju með ýmsa búsetuþætti s.s. tekjur, 

heilbrigðisþjónustu, félagslíf og almenna verslun/þjónustu. Almennt 

koma mestu þéttbýlissvæði landsins, áhrifasvæði Reykjavíkur og 

Eyjafjarðarsvæðið vel út og ljóst er að íbúar á miðsvæði eru mjög 

ánægðir með flesta búsetuþætti. Ánægja með framboð sumrar 

opinberrar þjónustu s.s. heilbrigðisþjónustu er þó ekki ýkja mikil og er 

hugsanlegt að hún hafi ekki fylgt eftir þeirri mannfjölgun sem orðið 

hefur á svæðinu. 

¶ Þegar spurt var almennt um jákvæð áhrif framkvæmdanna var ýmislegt 

nefnt. Áhrif á atvinnulíf, byggðaþróun og efnahag eru þau jákvæðu 

áhrif sem flestir nefna. Eftir því sem svarendur búa fjær sjá þeir færra 

jákvætt við framkvæmdirnar. 

¶ Samsvarandi opin spurning um neikvæð áhrif framkvæmdanna leiddi 

ýmislegt áhugavert í ljós. Ekki kemur á óvart að umhverfisáhrif er það 

sem flestir nefna í því sambandi. Þá eru nokkuð margir sem nefna 

aukna togstreitu milli fólks og neikvæð efnahagsáhrif. Ein 

athyglisverðasta niðurstaðan er að um 18% svarenda á suðursvæði og 

um 12% á miðsvæði telja atriði sem flokka má undir ruðningsáhrif 

innan áhrifasvæðisins helst neikvæð við framkvæmdirnar. 

EFNISTÖK OG FORSENDUR  

Forsendur og afmörkun  

Í verkáætlun um rannsókn á samfélagsáhrifum álvers- og virkjunarframkvæmda á 

Austurlandi (Byggðarannsóknastofnun Íslands, 2004) var ráðgert að framkvæma 

þrjár almennar úrtakskannanir (árin 2004, 2006 og 2008). Könnununum árin 

2004 og 2008 var fyrst og fremst ætlað að mæla margvíslega þætti á næsta 

áhrifasvæði framkvæmdanna en könnunin árið 2006 skyldi fara fram á landsvísu. 

Þeirri könnun seinkaði í framkvæmd og fór fram í upphafi árs 2007 og fjallar 

þessi skýrsla um þá könnun.  

Efnislega afmarkast viðfangsefni könnunarinnar, líkt og rannsóknarverkefnisins í 

heild, við athugun á samfélagsbreytingum og þróun byggðar og atvinnulífs vegna 

stóriðjuframkvæmda á Austurlandi. Rannsóknarsviðið er þannig nokkuð 

víðfeðmt. Könnunin tekur til framkvæmdatímans og upphafs rekstrartíma 

álversins í Reyðarfirði þar sem á tíma rannsóknarinnar var búið að ráða fjölda 

starfsmanna til þess og framleiðsla fyrsta álsins að hefjast í apríl 2007. 

Landfræðileg afmörkun könnunarinnar er önnur en þeirrar sem fór 2004. Í 

þessari könnun er allt landið lagt undir og því unnt að bera saman viðhorf íbúa 

mismunandi svæða til stórframkvæmdanna fyrir austan.  

Afmörkun í tíma  

Í stóriðjuframkvæmdum er um að ræða tvennskonar tímabil sem eru í eðli sínu 

ólík. Annars vegar er um að ræða framkvæmdatíma sem stendur fram til 2008 á 

Austurlandi, það er að segja meðan verið er að reisa mannvirkin. Hins vegar er 

svo um að ræða það tímabil þegar framkvæmdum er að fullu lokið (frá árinu 

2009 eða svo) og Kárahnjúkavirkjun og álverið á Reyðarfirði eru komin í fullan 

rekstur, þetta er hér kallað rekstrartími. Þessi tímabil skarast að einhverju leyti 

því unnt er að hefja rafmagns- og álframleiðslu áður en byggingaframkvæmdum 

er að fullu lokið. Þegar hér er rætt um rekstrartíma er hins vegar fyrst og fremst 

átt við það þegar framkvæmdir standa ekki yfir eða þeim er að mestu lokið. 

Gert var ráð fyrir að starfsemi gæti hafist í álveri Alcoa um mitt ár 2007 og 

áætlanir Landsvirkjunar miðuðu við að afhending raforku gæti hafist 1. apríl það 

ár. Þetta hefur ekki gengið eftir vegna tafa við gerð Kárahnjúkavirkjunar og gert 

er ráð fyrir að afhenda orku þaðan í nóvember 2007 (Morgunblaðið, 2007, 21. 

september). Hins vegar var unnt að hefja framleiðslu áls í takmörkuðum mæli hjá 

Fjarðaáli í aprílbyrjun 2007 með því að Landsvirkjun afhenti fyrirtækinu raforku 

af landsnetinu. Segja má því að rekstrartími álversins hefjist um það leyti. 

Byggingaframkvæmdum verður þó ekki að fullu lokið fyrr en árið 2008. Hvað 

virkjunina varðar er hins vegar líklegast að eftir framkvæmdirnar taki við langt 

tímabil lítilla umsvifa, því tiltölulega fáa starfsmenn þarf til að reka virkjunina. 

Samkvæmt vef Kárahnjúkavirkjunar (Landsvirkjun, 2007 23. júní) voru 

starfsmenn virkjunarinnar 11 þann 23. júní 2007 og hófst formlegur rekstur 

stöðvarinnar 2. apríl. Umsvif framkvæmdaaðila hafa því bæði skammtíma- og 

langtímaáhrif, en miðað við tímaáætlun þess rannsóknarverkefnis sem hér er til 

umfjöllunar verður þó einkum unnt að rannsaka skammtímaáhrifin og að 

takmörkuðu leyti langtímaáhrif að svo miklu leyti sem fyrstu misserin í rekstri 

álversins verða lýsandi fyrir þau. 

Landfræðileg af mörkun  

Áhrifasvæði framkvæmda við álver Fjarðaáls og Kárahnjúkavirkjun nær langt út 

fyrir austurhluta Íslands þegar litið er til samfélags- og efnahagslegra þátta. 

Ennfremur er ljóst að þessi áhrif virða ekki nema að litlu leyti sveitarfélagamörk, 

kjördæmi eða landamæri Íslands. Staðsetning mannvirkja hefur þó augljóslega 

talsverð áhrif á hvar og með hvaða hætti áhrifa gætir af framkvæmdum. Einnig 

skiptir miklu hvaðan þeir aðilar sem annast tiltekna verkþætti koma og hvar 

starfsmenn við framkvæmdirnar eru búsettir.  

Meðal þess sem ákvarða þurfti í aðdraganda könnunarinnar var hversu víðfeðmt 

rannsóknarsvæðið ætti að vera. Í því sambandi skiptir máli að huga að því hvers 

vegna framkvæmdir á borð við fyrirhugaða Kárahnjúkavirkjun hafa áhrif í 

samfélaginu. Aðalleikendur þegar kemur að dreifingu áhrifa um samfélagið eru 

annars vegar þeir einstaklingar  sem starfa við framkvæmdina, greiða skatta og 

útsvar af tekjum sínum, kaupa varning og þjónustu og hverfa frá tilteknum 

störfum til að starfa við þetta verkefni. Hins vegar eru það fyrirtæki sem kaupa 

vöru og þjónustu af öðrum fyrirtækjum. Í skýrslu sinni um úrtakskönnunina sem 

fram fór árið 2004 gerði Kjartan Ólafsson (2005) ítarlega grein fyrir skilgreiningu 

rannsóknasvæðisins. Þar kom fram að, af fyrri framkvæmdum af svipuðum toga 

hérlendis, einkum hvað varðar virkjanir, megi ráða að skipting starfsmanna eftir 

landshlutum sé einkum háð tveimur þáttum. Annars vegar fjarlægð frá 

virkjunarstað og hins vegar þeirri reynslu eða þekkingu sem til staðar er í 

viðkomandi landshluta.  

Talsverð umræða hefur orðið um landfræðilega dreifingu áhrifa af 

framkvæmdunum á Austurlandi. Komið hefur á daginn að áhrifin eru tiltölulega 

staðbundin við Mið-Austurland (miðsvæðið í þessari rannsókn) og er það meðal 

helstu niðurstaðna fyrstu áfangaskýrslu í þessari samfélagsrannsókn (Kjartan 

Ólafsson (ritstj.), Enok Jóhannsson, Jón Þorvaldur Heiðarsson, Ragnheiður Jóna 

Ingimarsdóttir og Valtýr Sigurbjarnarson, 2006). Í aðdraganda framkvæmdanna 

taldi Skipulagsstofnun, 2001:36-44) að búferlaflutningar yrðu inn á Mið-

Austurland, m.a. frá öðrum svæðum Austurlands. Sveitarstjórnarmenn á 

Austurlandi tóku í sama streng og á aðalfundi Sambands Sveitarfélaga á 

Austurlandi 21. ágúst 2003 samþykktu þeir ályktun um virkjana- og orkumál þar 

sem sagði meðal annars ă... brĩnt aħ hugaħ verħi vandlega aħ īv² hvaħa §hrif 

framkvæmdirnar munu hafa á suður- og norħursvÞħi [Austurlands].ò Īessi 

rannsókn hefur fylgst með þessari þróun og m.a. þegar leitt í ljós þetta misvægi í 

þróun innan landshlutans, þ.e. áhrifa gætir mikið á miðsvæðinu en tiltöluleg lítið 

utan þess (ibid.).  

Í upphafi þessarar rannsóknar var ákveðið að miða áhrifasvæði framkvæmdanna 

við áætlaða jafngildisfjarlægð stóriðjuframkvæmdanna til norðurs miðað við 

vegalengdina til Hornafjarðar í suðri. Taka þurfti mið af tvennu. Í fyrsta lagi að 

meginframkvæmdasvæðin eru þrjú (stíflusvæði við Fremri Kárahnjúk, 

stöðvarhús í Fljótsdal og álver í Reyðarfirði). Í öðru lagi er um mismunandi leiðir 

að velja eftir því hvort farið er að vetri eða sumri (auk þess koma til vegabætur 

og styttingar á framkvæmdatímanum). Aðferðum við þessa svæðisskiptingu er 

ítarlega líst í áfangaskýrslu 1 (Kjartan Ólafsson o.fl, 2006). 

Áhrifasvæðið skiptist þá á þennan hátt í þrjú undirsvæði: 

¶ Norðursvæði. Svæði sem er utan tveggja tíma fjarlægð frá 

framkvæmdasvæðunum (sjá að ofan) og til norðurs þar til sömu 

fjarlægð er náð (Þingeyjarsveit) og er til Hafnar í Hornafirði sem hefð 

er fyrir að telja til Austurlands. 

¶ Miðsvæði. Svæðið sem er innan tveggja tíma akstursfjarlægðar frá 

framkvæmdasvæðunum. 

¶ Suðursvæði. Svæði sem er utan tveggja tíma fjarlægðar í suður frá 

framkvæmdasvæðunum, allt til Hafnar í Hornafirði. 

Í þessari könnun, 2007 var ákveðið að skipta landinu í nokkur svæði auk þeirrar 

svæðisskiptingar sem ákveðin var fyrir könnunina 2004. Svæðin eru eftirfarandi: 

¶ Áhrifasvæði Reykjavíkur. Hér átt við Reykjavík og öll þau 

sveitarfélög sem eru innan u.þ.b. 45 mínútna akstursfjarlægðar frá 

borginni. Þetta er í raun einskonar útvíkkað höfuðborgarsvæði, um 

Reykjanes, norður að Borgarfjarðarbrú og austur að Árborg enda fylgir 

svæði allt í stórum dráttum sömu íbúa- og efnahagsþróun og algengt 

er að miða við um 45 mínútna akstur til vinnu í fjölþjóðlegum 

rannsóknum. Sjá t.d. rannsókn sem gerð var undir merkjum ESPON1 

Dubois, Alexandre, Gløersen, Erik, Stead, Dominic og Zonneveld, 

Wil (2006). 

¶ Vesturland, Vestfirðir, Norðurland vestra. Hér er um að ræða 

svæði þar sem sveitarfélög fylgja svipaðri þróun innbyrðis ef undan er 

skilinn syðsti hluti þess þar sem áhrifa af nálægð höfuðborgarsvæðisins 

gætir í ríkari mæli. 

¶ Eyjafjarðarsvæðið. Svæðið með Akureyri sem miðpunkt fylgir að 

verulegu leyti svipaðri þróun enda samgöngur innan þess góðar og 

vegalengdir stuttar. 

¶ Suðurland að Árborg. Hér er um að ræða svæði þar sem sveitarfélög 

fylgja svipaðri þróun innbyrðis ef undan er skilinn vestasti hluti þess 

(Árborgarsvæðið) þar sem áhrifa af nálægð höfuðborgarsvæðisins 

gætir í ríkari mæli. 

Mynd 1. á næstu síðu sýnir þessa svæðisskiptingu. 

 

                                                 

1 European Spatial Planning Observation Network 

Mynd 1. Svæðaskipting í Austurlandskönnun II, vorið 2007. 

Afmörkun áhrifaþátta  

Þrátt fyrir að unnt verði að greina áhrif af fyrirhuguðum framkvæmdum víða í 

samfélaginu er þó ljóst að tiltekin svið þess munu verða fyrir áhrifum umfram 

önnur. Þessi áhrif eru háð nálægð við framkvæmdirnar í tvennum skilningi. 

Annars vegar eru áhrifin merkjanleg vegna landfræðilegrar nálægðar. Þessi áhrif 

skapast til dæmis vegna umsvifa framkvæmdaaðilanna á virkjanasvæðum og lóð 

álversins, vegna flutnings á varningi og ferða starfsfólks til og frá vinnu. Hins 

vegar er um aħ rÞħa ăf®lagslega n§lÞgħò īar sem tilteknir aħilar eru ² miklum 

samskiptum við framkvæmdaaðilana eða jafnvel beinir þátttakendur í verkefninu 

án þess að vera endilega í mikilli landfræðilegri nálægð. Erfitt er að kortleggja 

þessi áhrif fyrirfram með nákvæmum hætti. Í ljósi þessa er hins vegar einkum við 

það miðað að unnt verði að merkja áhrif á eftirtalin svið: 1)  Efnahag og 

möguleika fólks til að afla sér tekna, 2) vinnumarkað, 3) mannfjölda og 

búsetuþróun, 4) starfsemi sveitarfélaga og þjónustu þeirra, 5) húsnæðismál, 6) 

þjónustu almennt, 7) opinbera þjónustu, 8) nýtingu lands og auðlinda, 9) 

ferðaþjónustu, og 10) á lífsstíl fólks. 

Þetta eru sömu þættir og til athugunar voru við mat á umhverfisáhrifum 

umræddra framkvæmda (Kjartan Ólafsson, Grétar Þór Eyþórsson og Hjalti 

Jóhannesson, 2001) og eðlilegt er að rannsókn sem ætlað er að fylgjast með 

samfélagsþróun samhliða stóriðjuframkvæmdum á Austurlandi taki mið af þeim 

einnig. 

Gagnaöflun og úrvinnsla  

Í rannsóknaráætluninni var gert ráð fyrir að úrtakskannanir gætu orðið 

grundvöllur að samanburði milli upphafs og loka framkvæmdatímans. Því er 

unnt að framkvæma kannanirnar 2004 og 2008 með langtímasniði (e. panel) en 

það þýðir í þessu tilviki að þeir hinir sömu og svöruðu spurningalistanum árið 

2004 verða beðnir að svara spurningalistanum árið 2008. Með þessu 

fyrirkomulagi má fylgjast með breytingum á högum einstaklinga með öruggari 

hætti en þegar dregið er nýtt úrtak í hvert skipti. Vegna brottfalls (þar sem hluti 

þeirra sem svarar fyrstu könnuninni svarar ekki hinni síðari) krefst þessi aðferð 

hins vegar þess að unnið sé í upphafi með stærri hóp en ella. Vegna eðlis 

spurninganna var ákveðið að póstsenda spurningalistann til þátttakenda.  

Í þessari könnun sem fram fór í upphafi árs 2007 var dregið nýtt úrtak, enda var 

henni jafnframt ætlað að mæla mismun á viðhorfum milli landshluta og 

breytingu á viðhorfum þegar vel er liðið á framkvæmdatímann og rekstrartími 

álversins að renna í garð.  

Þýði  

Við skilgreiningu þýðisins þarf að taka mið af því að rannsókninni er bæði ætlað 

að mæla tiltekna þætti á þeim tíma sem könnunin er framkvæmd sem og að 

varpa ljósi á þróun tiltekinna þátta milli áranna 2004, 2007 og 2008 þegar áætlað 

er að framkvæma síðasta hluta þessarar könnunar. Með þetta í huga var við það 

miðað 2004 að þátttakendur í könnuninni yrðu að sem stærstum hluta enn 

þátttakendur á vinnumarkaði þegar könnunin 2008 verður framkvæmd. Því voru 

efri aldursmörk þýðisins í könnuninni 2004 dregin við 62 ára aldur og 

einstaklinga sem fæddir eru árið 1942 eða síðar. Neðri aldursmörk voru dregin 

við 18 ára aldur þar sem yngri einstaklingar hafa í flestum tilvikum mjög litla 

reynslu af vinnumarkaði og takmarkaðar forsendur til að svara mörgum þeim 

spurningum sem mikilvægast þótti að fá svör við í könnuninni.  

Í könnuninni vorið 2007 var hins vegar ákveðið að miða aldursmörk þýðisins við 

18-65 ára aldur, þ.e. fólk á virkum vinnualdri. Þetta er sami aldur og miðað er við 

í vinnumarkaðskönnunum Hagstofu Íslands og því er hægt bæði í lengd og bráð 

að bera niðurstöður þessarar könnunar við vinnumarkaðskannanir. 

Úrtak  

Við drátt úrtaks var ákveðið að lagskipta því eftir þeim landsvæðum sem gerð er 

grein fyrir hér að ofan. 

Upphaflegt úrtak rannsóknarinnar varð slembiúrtak fólks á aldrinum 18ð65 ára 

sem búsett var á þessum svæðum 1. janúar árið 2007, samtals 3.202 einstaklingar. 

Af þeim reyndist 1 vera látinn, 2 of veikir til að geta tekið þátt og 65 einstaklinga 

tókst ekki að staðsetja. Endanlegt úrtak varð því 3.134 einstaklingar. 

Framkvæmd og heimtur  

Könnunin var póstlögð til þeirra sem lent höfðu í úrtakinu mánudaginn 26. 

febrúar 2007 og bárust fyrstu svörin 1. mars. Ítrekunarbréf var sent 

þátttakendum tveimur vikum síðar eða þann 12. mars og nýr spurningalisti var 

sendur út þann 30. mars. Með þessu móti tókst að fá 1.219 svör eða sem svarar 

38,9% endanlegs úrtaks sem var heldur lægra svarhlutfall en að var stefnt. 

Meginþorri (90%) þeirra spurningalista sem bárust til baka skiluðu sér fyrir 11. 

apríl en svör bárust þó allt til 14. maí.  

Nokkrir eða um tugur sem fengu spurningalistann sendan höfðu samband við 

framkvæmdaraðila könnunarinnar til að spyrja um einstök atriði eða gera 

athugasemdir við spurningalistann. Í nokkrum tilvikum sendu þátttakendur 

spurningalistann óútfylltan til baka eða með athugasemdum um að viðkomandi 

vildu ekki svara listanum. 

Mynd 2. Uppsafnað svarhlutfall í Austurlandskönnun II, vorið 2007. 

 

Úrvinnsla  

Þessi könnun, framkvæmd í ársbyrjun 2007 notast að stórum hluta við sömu 

spurningar og voru notaðar haustið 2004. Markmið könnunarinnar sem 

framkvæmd var á Austur- og Norðausturlandi haustið 2004 var ekki einungis að 

meta tiltekna þætti á framkvæmdatíma könnunarinnar heldur einnig að vera 

grundvöllur til samanburðar og greiningar síðar á rannsóknartímanum. Ýmsar 

spurningar í könnunum eru nokkurskonar bakgrunnsmælingar sem ætlað er að 

varpað geti ljósi á stöðu og þróun mála yfir rannsóknartímann og til þess að 

greina mismun milli svæða og samfélagshópa.  

Úrvinnslan hér tekur mið af því. Þannig er í þessari skýrslu birt þrennskonar 

greining. Í skýrslunni sjálfri eru reifaðar helstu niðurstöður varðandi þá þætti 

sem ætla má að skipti mestu á fyrrihluta framkvæmdatímans. Í viðauka við 

skýrsluna er annars vegar að finna yfirlit um dreifingu svara við nær öllum 

fjölvalsspurningum í könnuninni eftir kynferði, aldri, búsetu og menntun en hins 

vegar yfirlit um dreifingu svara, orðalag spurninga og uppsetningu 

spurningalistans. Þessu er hvorutveggja ætlað að gefa sem besta mynd af því 

hvaða möguleikar til greiningar felast í gögnunum umfram það sem er að finna í 

meginmáli þessarar skýrslu. 

Við greiningu gagnanna er notast við eftirfarandi svæðisskiptingu. Í fyrsta lagi er 

um að ræða greiningu eftir þremur svæðum Austurlands, það sem í heild er 

kallað áhrifasvæði framkvæmdanna. Í öðru lagi er landinu skipt í fjögur svæði 

utan þessa áhrifasvæðis. 

 

Norðursvæði. Meira en tveggja tíma meðalakstur til norðurs frá framkvæmdasvæðum.

Miðsvæði. Minna en tveggja tíma meðalakstur frá framkvæmdasvæðum.

Suðursvæði. Meira en tveggja tíma meðalakstur til suðurs frá framkvæmdasvæðum.

Áhrifasvæði Reykjavíkur.

Vesturland, Vestfirðir, Norðurland vestra.

Eyjafjarðarsvæðið.

Suðurland að Árborg.

 

Mynd 3. Svæðisskipting í Austurlandskönnun II, vorið 2007. 

Í fyrstu úrtakskönnuninni í þessari samfélagsrannsókn á Austurlandi var 

áhrifasvæðinu skipt í 14 undirsvæði sem fengu nafn þess þéttbýliskjarna sem þar 

er að finna. Áætluð akstursfjarlægð í mínútum frá viðkomandi mælipunkti var 

síðan yfirfærð á viðkomandi svæði og ætlað að gefa mynd af landfræðilegri 

nálægð viðkomandi svæðis gagnvart framkvæmdunum. Þessi svæðaskipting var 

notuð til að meta fjarlægðarfall margvíslegra áhrifa af stóriðjuframkvæmdunum. 

Myndirnar hér að neðan sýna aksturstíma í klst. annars vegar að virkjanasvæðinu 

(framkvæmdatími) og hins vegar að álverinu í Reyðarfirði (framkvæmdatími og 

rekstrartími) Miðað er við vegakerfið eins og það var haustið 2004. Í þessari 

könnun var hins vegar ákveðið að beina greiningu fremur að samanburði milli 

áhrifasvæðisins á Austurlandi og annarra landshluta, samanburði milli svæðanna 

þriggja á áhrifasvæðinu og í þriðja lagi breytingum sem hafa átt sér stað milli 

kannana 2004 og 2007. Myndirnar hér að neðan eru hins vegar settar inn til 

fróðleiks fyrir lesendur til að átta sig á nálægð tiltekinna staða við 

framkvæmdirnar. 

Mynd 4. Áætlaður meðalaksturstími frá skilgreindum fjarlægðarpunktum að öllum 

þremur framkvæmdasvæðum. 

Mynd 5. Áætlaður meðalaksturstími frá skilgreindum fjarlægðarpunktum að 

álverslóð í Reyðarfirði. 

 NIÐURSTÖÐUR  

Áhrif á búferlaflutninga  

Til að meta áhrif framkvæmdanna á búferlaflutninga voru þátttakendur í 

könnuninni spurðir að eftirfarandi:  Hefur þú (eða fjölskylda þín) íhugað 

alvarlega að flytja milli byggðarlaga á síðustu 5 árum en ákveðið að gera 

það ekki?  Í boði var að merkja við þrjá valmöguleika:  1) Já, ég hef (við 

höfum) íhugað alvarlega að flytja til baka til byggðarlags þar sem ég hef búið 

áður. 2) Já, ég hef (við höfum) íhugað alvarlega að flytja til byggðarlags þar 

sem ég hef ekki búið áður. 3) Nei, ég hef (við höfum) ekki íhugað alvarlega að 

flytja. Í ljós kom að um 20% fólks á öllu landinu höfðu íhugað flutninga 

alvarlega og var enginn munur á austursvæðunum hvað þetta varðar, hvorki 

innibyrðis né í samanburði við aðra landshluta.  

Mynd 6. Hefur þú (eða fjölskylda þín) íhugað alvarlega að flytja milli byggðarlaga á 

síðustu 5 árum en ákveðið að gera það ekki? 

Þegar litið er til könnunarinnar sem gerð var á áhrifasvæðinu haustið 2004 kemur 

í ljós að lítinn mun er að sjá á milli þessara kannana, þ.e. hvað varðar 

Austfirðinga. 

Til að meta m.a. hvort stóriðjuframkvæmdirnar gætu mögulega valdið nokkurs-

konar innri byggðaröskun á rannsóknarsvæðinu með samþjöppun mannfjöldans 

á Mið-Austurlandi voru þátttakendur í könnuninni spurðir að eftirfarandi: Telur 

þú líklegt eða ólíklegt að þú munir flytja frá því byggðarlagi þar sem þú býrð nú 

innan þriggja ára? Þriggja ára viðmiðunartíminn var ekki síst valin með tilliti til 

þess að Rannsókna- og þróunarmiðstöð Háskólans á Akureyri (RHA) hefur 

notað þessa sömu spurningu í könnunum víða annarsstaðar á landinu sem gefur 

möguleika á samanburði við niðurstöður þeirra. Þegar litið er á landið í heild sést 

að um fimmtungur telur það annaðhvort mjög eða frekar líklegt að hann eða 

hún muni flytja frá því byggðarlagi þar sem viðkomandi býr.  

Mynd 7. Telur þú líklegt eða ólíklegt að þú munir flytja frá því byggðarlagi þar sem 

þú býrð nú innan þriggja ára? 

Í raun er athyglisvert hve lítill munur er sjáanlegur milli landsvæða hvað 

áformaða búferlaflutninga varðar. Hvað varðar áhrifasvæðið á Austurlandi hafa 

einnig orðið litlar breytingar á væntum búferlaflutningum frá könnuninni haustið 

2004. Nánast sama hlutfall svarenda taldi flutninga mjög eða frekar líklega þá. 

Innbyrðis mismunur undirsvæðanna þriggja heldur sér á milli kannana. Miðað 

við spár um tilflutning fólks í tengslum við framkvæmdirnar virðast þessar 

niðurstöður ekki benda til stórra breytinga á áformum fólks hvað 

búferlaflutninga varðar. 

Hafa ber í huga að hér er um svokallaða skilyrta spurningu að ræða. Þannig er 

viðkomandi spurður um hvað hann eða hún telji að geti mögulega gerst í 

framtíðinni. Ekki er hægt að slá því föstu að þeir sem svara spurningunni játandi 

hafi uppi ákveðin áform um búferlaflutninga heldur fremur að þeir telji líklegt að 

til þess kunni að koma. Alþekkt er að svör við spurningum af þessu tagi hafa 

ekki endilega beint forspárgildi um framtíðarhegðun viðkomandi einstaklinga. 

Því má segja að rétt sé að túlka svör fólks við spurningunni um mögulega 

búferlaflutninga í framtíðinni öðrum þræði sem mat viðkomandi á möguleikum 

viðkomandi byggðarlags til að skapa íbúum þess viðunandi skilyrði til búsetu í 

framtíðinni og tengist þetta því umfjöllun um næsta atriði hér að neðan. 

Væntingar og trú á jákvæða þróun byggðarlagsins  

Miklar væntingar hafa verið bundnar við stóriðjuframkvæmdir á Austurlandi og 

virðist þá gilda einu um hvort um er að ræða einstaklinga, fyrirtæki eða 

sveitarfélög. Ekki voru gerðar markvissar mælingar á væntingum til 

stóriðjuframkvæmdanna áður en þær hófust. Þó eru til upplýsingar um nokkra 

þætti er lúta að þessu sem safnað var í spurningakönnun á vegum RHA2 í 

febrúar árið 2003 eða rétt tæpum mánuði áður en skrifað var undir samninga um 

framkvæmdirnar. Tekið var slembiúrtak fólks á aldrinum 18-80 ára í öllu 

Norðausturkjördæmi og þar með var unnt að fá upplýsingar um 

rannsóknarsvæðið að íbúum Hafnar undanskildum. Alls eru í þessari könnun 

svör frá 252 einstaklingum á svæði sem unnt er að bera saman við niðurstöður 

könnunar haustið 2004 og nú vorið 2007 (þ.e. af sama svæði og á sama aldri). Í 

þeim samanburði sem hér er gerður er því um að ræða sambærileg gögn. 

Í könnun RHA í febrúar 2003 var meðal annars spurt að eftirfarandi:  Hefur þú 

mikla eða litla trú á jákvæðri þróun byggðarlags þíns á næstu árum?  Niðurstaðan leiddi í 

ljós að 81% fólks sem þá var búsett á rannsóknarsvæðinu hafði mjög eða frekar 

mikla trú á jákvæðri þróun síns byggðarlags á komandi árum. Í könnuninni 

haustið 2004 hafði þetta hlutfall fallið í 76% sem er ekki raunveruleg minnkun ef 

miðað er við 95% öryggisstig
3
. 

                                                 

2 RHA tókst að fá ýmsa aðila til að greiða fyrir þátttöku í könnun sem náði til 
Norðausturkjördæmis alls. Þegar þannig hafði tekist að fjármagna grunnkostnað við 
gagnaöflunina var það mat sérfræðinga stofnunarinnar að þarna væri um að ræða mikilvægt 
tækifæri til mælinga viðhorfum og væntingum til stóriðju á Austurlandi sem nauðsynlegt væri 
að nýta. Þó ekki hafi á þeim tíma legið fyrir nein ákveðin áform um frekari rannsóknir. 

 

3 Munurinn er 5 ± 5,2 prósentustig sem er rétt á mörkum þess að vera marktækt. 

Mynd 8. Hefur þú mikla eða litla trú á jákvæðri þróun byggðarlags þíns á næstu 

árum? Breyting milli febrúar 2003, nóvember 2004 og febrúar 2007. Spurt á 

Austurlandi.  

Ef rýnt er í niðurstöður könnunarinnar vorið 2007 má sjá að á bakvið það sem 

kalla mætti nokkuð eðlilegar niðurstöður fyrir landið í heild er töluverður munur 

milli einstakra svæða.  

Mynd 9. Hefur þú mikla eða litla trú á jákvæðri þróun byggðarlags þíns á næstu 

árum? 

Þannig hafa um 45% íbúa á miðsvæðinu mjög mikla trú á að þeirra byggðarlag 

muni þróast með jákvæðum hætti á næstu árum sem er mun hærra hlutfall en á 

öðrum landsvæðum og mun hærra hlutfall en á norðursvæðinu og suðursvæðinu.  

Þetta eru niðurstöður sem eru í stórum dráttum sambærilegar við könnunina frá 

2004 að því undanskildu bjartsýni á norður- og suðursvæðum Austurlands hefur 














































































